
REGLAS PER LA VITA.

Voust tu ir tras val terraina,
Tia vita scort demaina,
Dal hom sabi intraguidà,
Peflsa, pensa, allura pur fà!

Tremblast sjün sendas stortusas,
Scruoschan las vias crappusas,
Stüda la glüm, nella not vaine s-chür,

Craja, craja, schi non poust sblizchir.

At surcroudan sgrischus orizis,
Tendan las uondas trids stramizis,
T'vaine contuorbel, at clappa dolur,
Spera, spera, quai ferma teis cour.

Vast tu tras bella verdüra,
Passast per muots e cuttüra,
Dess l'algrezia, l'amabla t'branclar,
Ama, ama, pur imprend'ad amar.

L'ura svanescha, pur oda:
Be chi la vif indret gioda,
Porta in sai il clinöz prezià;
Ura, ura, la virtü fà beà.

•. P. L. Steiner.

